
ABSTRAK 
 

 
Adat dan kepercayaan disifatkan sebagai identiti suatu bangsa. Pengamalannya 

tampil sebagai medium dalam mengekpresikan pandang dunia para pendukungnya. 
Seiring pengamalan adat dan kepercayaan, pengamalan agama dilihat turut 
menjadi pencorak kepada landskap kehidupan masyarakat. Pengamalan kedua-dua 

entiti tersebut secara tidak langsung memaparkan kewujudan pengaruh antara satu 
sama lain. Impaknya, berlaku campur aduk antara agama dan adat sehingga 

menatijahkan pelbagai polemik dalam masyarakat seperti yang berlaku dalam 
konteks masyarakat Bajau di Kota Belud, Sabah. Oleh yang demikian, kajian ini 
difokuskan kepada adat dan kepercayaan masyarakat Bajau di Kota Belud, Sabah 

yang dilihat dari sudut pandang Islam. Objektif kajian ini ialah mengkaji adat dan 
kepercayaan masyarakat Bajau di Kota Belud, Sabah. Di samping itu, adat-adat 

tersebut perlu dianalisis berdasarkan beberapa instrumen atau sumber-sumber 
yang berautoriti dalam Islam seterusnya menentukan status adat terbabit sama ada 
mempunyai sandaran atau sebaliknya. Dalam pada itu, kajian ini diusahakan untuk 

merencanakan beberapa langkah penyesuaian dan penyelesaian terhadap adat dan 
kepercayaan yang dikesan bercanggah dengan Islam. Kajian ini berbentuk kualitatif 

yang menggunakan dua kaedah pengumpulan data iaitu kaedah temu bual (24 
orang informan) dan observasi turut serta. Data-data tersebut dianalisis dengan 
menggunakan kaedah analisis kandungan. Kajian ini mendapati, masyarakat Bajau 

di Kota Belud, Sabah masih mengamalkan pelbagai adat dan kepercayaan yang 
diwarisi sejak turun-temurun seperti adat nimbang, adat ngerak dan adat bangkai-
bangkaian. Pengamalan adat dan kepercayaan ini didorong oleh pelbagai faktor 

terutamanya tuntutan kepercayaan, sosial dan agama sehingga memperlihatkan 
kecelaruan pada aspek status pengamalannya dalam Islam. Kajian ini turut 

mendapati beberapa amalan adat dan kepercayaan dalam masyarakat Bajau adalah 
bercanggah dengan syariat Islam yang memerlukan pengubahsuaian pada aspek 
kepercayaan mahupun pelaksanaan adatnya. Oleh yang demikian, kajian ini 

menampilkan pelbagai langkah penyesuaian dan penyelesaian secara komprehensif 
yang direncanakan berdasarkan situasi sebenar kelompok sasaran yang tampil 

sebagai model dakwah alternatif. Langkah-langkah penyesuaian dan penyelesaian 
tidak melibatkan penghapusan adat dan kepercayaan secara total, akan tetapi lebih 
berkonsepkan pengubahsuaian agar ia tampil sebagai amalan mesra syariat. 

Dapatan ini boleh dimanfaatkan oleh badan-badan dakwah terutamanya pihak 
jabatan agama Islam dalam usaha dakwah membanteras amalan adat dan 
kepercayaan yang bercanggah dengan syariat Islam.  

ABSTRACT 
 

EVALUATION OF TRADITIONS AND BELIEFS OF THE BAJAU COMMUNITY 
FROM THE ISLAMIC PERSPECTIVE 

 

Customs and beliefs shape the identity of a race, which are used by their exponents 
as mediums to express their world views. Religious practices, together with 
customary practices and beliefs, shape the landscape of a community’s life. The 
practices of both entities indirectly reflect their influence on each other. As a result, 
the integration of religion and custom has formed a variety of polemics in a 
community, as seen within the context of the Bajau community in Kota Belud, 
Sabah. This study focuses on the customs and beliefs of the Bajau community in 
Kota Belud, Sabah from the perspective of Islam. The objective of this research is 
to investigate the customs and beliefs of the Bajau community in Kota Belud, 
Sabah. Bajau customs were analysed using instruments or resources authorised in 
Islam, and the status of these customs, as to whether they had evidential support, 
was determined. This study was undertaken to document the list of adjustments 
and solutions for customs and beliefs that were contradictory to Islam. This 
qualitative study adopted two methods of data collection namely interview (24 
informants) and observation. Data was analysed using content analysis. The 
findings showed that the Bajau community in Kota Belud, Sabah still practises a 
variety of customs and beliefs inherited from past generations such as the 
nimbang, ngerak and bangkai-bangkaian customs. These customary practices and 
beliefs were guided by multiple factors particularly belief, social and religious 
demands, which led to their distorted practices in Islam. This study also found that 
some of the customary practices and beliefs conflicted with Islamic shariat, which 
required modifications in their practice. Therefore, this study presents a 
comprehensive list of adjustments and solutions based on a target group that 
represents an alternative missionary model. The aforementioned list does not 
involve the abolishment of customs and beliefs as a whole but proposes 
adjustments that are more shariat-compliant. These findings may benefit dakwah 
bodies, especially the Islamic religious department, in their efforts to halt 
customary practices and beliefs that contradict with Islamic syariat. 

Huruf Arab Huruf Latin Contoh Asal Contoh 
Transliterasi 

 sa’ala سأل ’ ء

 badala تدل b ب

 tamr تمس t ت

 thawrah حىزج th ث

 jamÉl جمال j ج

 hadÊth حدَج h ح

 khÉlid خالد kh خ

 Habata هثظ h هـ

 wasala وصل w و

ٌ y َعاز yasÉr 

        

 
Vokal Pendek 

 

Huruf Arab Huruf Latin Contoh Asal Contoh Transliterasi 

__ َ a َفَعَل Facala 

 ِ i َحَعِة hasiba 

ُُ u َكُتِة kutiba 

 

 
       Vokal Panjang 
 

Huruf Arab Huruf Latin Contoh Asal 
Contoh Transliterasi 

 kÉtib, qada كاتة ، قضً a ا ، ي

ٌ i كسَم karÊm 

 hurËf حسوف u و

 

 

       Diftong 

 

Huruf Arab Huruf Latin 
Contoh Asal Contoh Transliterasi 

 qawl قىل aw وَْ

ٌْ  ay ظُف sayf 

ٌَ  iyy/i ٍزجع rajciyy / rajci 

 caduww / cadu عدو uww/u و

BAB 1 

 

 

PENDAHULUAN 

 

 

 

1.1 Pengenalan 

 

Adat dan kepercayaan disifatkan sebagai lambang identiti sebuah bangsa. Tuntutan 

pelaksanaannya menjadi prioriti penting dalam usaha memelihara dan mengekalkan 

keasliannya. Negeri Sabah terkenal dengan pluraliti penduduk yang merangkumi 35 

kumpulan etnik (Saidatul Nornis Mahali, 2014: 4). Situasi ini mengundang 

kepelbagaian adat dan kepercayaan yang sudah pastinya turut berbeza. 

Kepelbagaian kumpulan etnik di Sabah turut mencuri perhatian para peminat kajian 

etnografi dalam dan luar negara dalam pelbagai aspek. Antaranya Appell (1968) 

yang mengkaji tentang bahasa etnik Dusun, Brown (1971) meneliti etnik Brunei 

dan Bajau, Yap Beng Liang (1993)  meneroka kumpulan etnik Bajau pantai barat 

dan pantai timur Sabah, Saidatul Nornis Mahali (1999) memfokuskan kajian tentang 

etnik Bajau pantai barat Sabah, Siti Aidah Lukin (2007) mengkaji kumpulan etnik 

Bisaya, Jusman Aman (2007) mengkaji kumpulan etnik Idahan dan Ismail Ibrahim 

(2007) menfokuskan kajian kelompok Bajau di pantai timur Sabah. Kajian terhadap 

etnik Bajau di Sabah bukan suatu perkara yang baharu. Umumnya, fokus kajian 

yang telah dilaksanakan terhadap kumpulan etnik ini termasuklah aspek asal-usul, 

sejarah kemunculan di Sabah, sosiobudaya, bahasa, pemikiran dan kesenian. Jika 

ditelusuri secara mendalam, walaupun banyak kajian telah dijalankan, namun 

masih terdapat kelompangan yang membuka ruang untuk kumpulan etnik ini terus 

dikaji. Kelompangan yang dimaksudkan merujuk kepada pengamalan adat dan 

kepercayaan dari perspektif Islam. Oleh itu, bab ini akan menghuraikan 

pengenalan, permasalahan, objektif, skop dan batasan, metodologi, kepentingan 

dan sorotan kajian. 

1.2 Permasalahan Kajian 

 

Akidah merupakan keyakinan individu beragama. Dalam Islam, akidah disifatkan 

sebagai suatu simpulan yang terikat rapi dan kukuh  dalam hati, dibenarkan 

dengan kata-kata dan dibuktikan menerusi amalan kehidupan. Secara asasnya, 

akidah merupakan kriteria terpenting yang mendasari setiap gerak geri individu 

Muslim yang seterusnya mampu menjadi benteng kukuh menghadapi apa-apa 

sahaja cabaran kehidupan (Sabiruddin, 2012: 106). Prioriti akidah sebagai landasan 

utama Islam dibuktikan dengan fokus Rasulullah SAW dalam dakwah di Mekah 

selama tiga belas tahun yang berorientasikan pengukuhan aspek akidah Islam. 

Matlamatnya adalah ajakan kepada keimanan kepada Allah SWT yang Esa di 

samping menentang teologi syirik.  

 

Akidah adalah keyakinan yang bersifat suci dari hati yang disimpul kukuh 

perasaan cinta yang mutlak hanya kepada Allah SWT tanpa ada sebarang 

pencemaran terhadap kesuciannya (Jasni Sulong, 2016: 4). Menyingkap landskap 

akidah masyarakat Melayu suatu ketika dahulu, awalnya ia telah dicorakkan oleh 

kepercayaan animisme yang menganggap semua benda atau objek yang wujud 

mempunyai roh, semangat dan karekternya yang tersendiri (Hamidah Abdul 

Wahab, 2013: 90). Di samping itu, mereka turut mempercayai bahawa alam ini 

turut dihuni oleh makhluk supernatural yang boleh mempengaruhi kehidupan 

manusia. Kesan dari kepercayaan ini maka lahirlah pelbagai pantang larang dan 

kepercayaan yang melibatkan penyeruan dan pemujaan roh atau semangat.  

 

Situasi ini tampil sebagai kawalan sosial yang memandu cara hidup 

masyarakat suatu ketika dahulu (Skeat, 1990: 67). Dalam pada itu, pegangan 

dinamisme turut mencorak landskap kehidupan mereka dengan kepercayaan 

semangat dan roh yang menghuni semua benda di alam ini mampu memberi kesan 

baik dan buruk kepada manusia. Dengan ini lahirlah komunikasi manusia dengan 

makhluk ghaib yang digunakan sebagai magis yang memaparkan pelbagai upacara 

ritual pemujaan dan sebagainya (Sharifah Sofiah, 2003: 113). Dalam situasi 

sedemikian, kemunculan agama Hindu tampil sebagai pengukuh pegangan 

masyarakat lantaran wujudnya keserasian antara keduanya.  


